
Rezime/Abstract

Budući da je nastava tjelesnog i zdravstvenog odgoja jedan od faktora koji doprinosi uključivanju djece u tjelesno vježbanje,
potrebno je ispitati i odnos roditelja prema nastavi tjelesnog i zdravstvenog odgoja. Ovaj rad predstavlja sistematsko
neeksperimentalno istraživanje eksplorativnog karaktera koje je imalo za cilj da utvrdi stavove roditelja prema nastavi
tjelesnog i zdravstvenog odgoja na osnovu vlastitog i iskustva njihove djece. Uzorak ispitanika sačinjavala su 702 roditelja,
oba spola, čija djeca pohađaju dvije gradske osnovne škole u Banovićima. Od instrumenata je korišten anketni upitnik, a
sastavljen je od 36 pitanja koja se odnose se na vlastito iskustvo roditelja i njihove djece o nastavi tjelesnog i zdravstvenog
odgoja i vannastavnih aktivnosti. Upitniku je pridodato 27 općih pitanja stavova roditelja prema tjelesnom i zdravstvenom
odgoju. Dobiveni rezultati pokazuju da roditelji, na osnovu vlastitog i iskustva svoje djece imaju pozitivan odnos prema
nastavi tjelesnog i zdravstvenog odgoja.

